
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՈՒ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

 
«Հայաստանի Հանրապետության բյուջետային համակարգի մասին» Հայաստանի Հան​​րապետության օրենքի 19-րդ հոդվածի և 23-րդ հոդվածի 3-րդ մասերին և Հայաստանի Հան​​րապետության քաղաքա​ցիա​կան օրենսգրքի 605-րդ հոդվածին համա​պա​տաս​խան` Հա​​յաս​տա​նի Հանրա​պե​տու​թյան կա​ռավարությունը ո ր ո շ ու մ   է.

1. Հայաստանի Հանրապետության 2017 թվականի պետական բյուջեի մասին Հա​յաս​տանի Հանրապետության օրենքի N 1 հավելվածում կատարել վերաբաշխում և Հա​յաս​տանի Հան​րա​​պե​տու​թ​յան կառավարութ​յան 2016 թվականի դեկ​տեմ​բերի 29-ի «Հա​յաս​տանի Հան​րապետության 2017 թվականի պետական բյուջեի կա​տա​րումն ապա​հովող մի​ջո​ցա​ռումների մասին» N 1313-Ն որոշ​​ման մեջ կատարել փոփո​խություններ և լրացում՝ հա​մա​ձայն NN 1, 2, 3 և 4 հավել​վածների:

2. Սույն որոշման N 1 հավելվածում նշված մարմինների ղեկավար​ներին` Հայաստանի Հան​րապետության կառավարության 2016 թվականի դեկ​տեմ​​բերի 29-ի «Հայաստանի Հան​րապետության 2017 թվականի պետական բյուջեի կա​տա​րումն ապա​հովող միջոցառումների մասին» N 1313-Ն որոշ​ման N 11 հավել​ված​ում կրթության ոլորտի գծով սույն որո​​​շումից բխող փո​փո​խություն​ների մասին 15-օրյա ժամկետում տեղեկացնել Հայաստանի Հանրա​պե​տու​թ​յան ֆի​նանս​ների նախարարությանը:
3. Հայաստանի Հանրապետության աշխատանքի և սոցիալական հարցերի նախարա​րու​թյան ենթակայության «Վարդենիսի նյարդահոգեբանական տուն-ինտերնատ» պետա​կան ոչ առևտրային կազմակերպության համար գազի ջեռուցման կաթսաներ ձեռք բերելու նպա​տա​կով` Հայաստանի Հանրապետության աշխատանքի և սոցիալական հարցերի նա​խա​​րարությանը Հայաստանի Հանրապետության 2017 թվականի պետական բյուջեով նա​խա​տես​ված Հայաստանի Հանրապետության կառավարության պահուստային ֆոնդից հատ​կացնել 700.0 հազար դրամ (բյուջետային ծախսերի տնտեսագիտական դասակարգ​ման «Վարչական սարքավորումներ» հոդվածով):
4. Հայաստանի Հանրապետության աշխատանքի և սոցիալական հարցերի նախա​րա​րին` սույն որոշման 3-րդ կետին համապատասխան ձեռքբերված գազի ջեռուցման կաթ​սա​նե​րը սահմանված կարգով նվիրաբերել «Վարդենիսի նյարդահոգեբանական տուն-ին​տեր​նատ» պետա​կան ոչ առևտրային կազմակերպությանը` բնականոն ջեռուցումն ապահովելու նպատակով:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

Հայաստանի Հանրապետության 2017 թվականի պետական բյուջեում վերաբաշխում և Հա​յաս​տանի Հանրապետության կառա​վա​րու​թյան 2016 թվականի դեկտեմբերի 29-ի N1313-Ն որոշ​ման մեջ փոփոխություններ և լրացում կա​տա​րելու ու գումար հատկացնելու մասին» ՀՀ կառավարության որոշման նախագծի

1. Իրավական ակտի ընդունման անհրաժեշտությունը `
Սույն նախագծի (այսուհետ` Նախագիծ) ներկայացումը պայմանավորված է.

ա/ ՀՀ կառա​վա​րու​​թ​յան 2016 թվակա​նի դեկ​տեմ​բերի 29-ի N 1313-Ն որոշման 6.2-րդ և 23.1-րդ կետերով ՀՀ կրթու​թյան և գիտության նա​խա​րարությանը, ՀՀ մարզպետարաններին և Երևանի քաղաքա​պե​տարանին տրված հանձ​​​նա​​րարականների համաձայն այդ գերա​տես​չությունների կողմից ՀՀ ֆինանս​նե​րի նա​խա​​րա​րություն ներկայացված տվյալների (2017թ. հունվարի 1-ի դրութ​յամբ և 2017/2018 ուսում​նա​կան տար​վա սկզբում հանրակրթական դպրոց​ների աշակերտների թվի, ներառյալ նախա​դպրո​​ցա​կան և ներառական կրթության մեջ ընդգրկված երեխաների, ինչպես նաև հատուկ հան​րա​կր​թա​կան ուսումնական հաս​տա​տու​թյունների սովորողների թվի վերաբերյալ) հիման վրա ՀՀ 2017 թվականի պետական բյուջեով կրթության ոլորտի գծով նա​խատեսված ծախ​սե​րում վերահաշվարկի կատարման արդյունքները պետական բյուջեում սահմանված կար​գով արտացոլման անհրաժեշտութ​յամբ.
բ/ ՀՀ 2017 թվականի պետական բյուջեի սոցիալական պաշտպանության ոլորտում ընթացիկ տարվա գործունեության ընթացքում տնտեսումների առաջացմամբ.
գ/ ՀՀ 2017 թվականի պետական բյուջեով սոցիալական պաշտպանության ոլորտի «Երեխաների շուրջօրյա խնամքի բնակչության սոցիալական պաշտպանության հաստատու​թ​յունների շրջանավարտներին միանվագ դրամական օգնության տրամադրում» ծախսային ծրագրի գծով շահառուների թվաքանակի ավելացմամբ պայմանավորված լրացուցիչ ծախսի պահանջի բավարարման անհրաժեշտությամբ.

դ/ ՀՀ 2017 թվականի պետական բյուջեով սոցիալական պաշտպանության ոլորտի «Տարեցների և հաշմանդամություն ունեցող 18 տարին լրացած անձանց շուրջօրյա խնամքի ծառայություններ» ծախսային ծրագրի շրջանակներում «Վարդենիսի նյարդահոգեբանական տուն-ինտերնատ» ՊՈԱԿ-ի առանձին բաժանմունքների համար ջեռուցումն ապահովելու անհրաժեշտությամբ:
2. Ընթացիկ իրավիճակը և առկա խնդիրները` 

ա/ ՀՀ կրթության և գիտության նա​խա​րարության, ՀՀ մարզպետարանների և Երևանի քա​ղա​​քապետարանի կողմից ՀՀ ֆինանս​նե​րի նա​խա​​րա​րություն ներկայացված վերը նշված տվյալ​​ների համաձայն ՀՀ 2017 թվականի պետական բյուջեով կրթության ոլորտի գծով նա​խա​​տեսված ծախ​սե​րում ընդհանուր առմամբ կանխատեսվում է շուրջ 455.4 մլն դրամի չա​փով տնտե​սումներ, հիմնականում պայմանավորված ՀՀ 2017 թվականի պետական բյուջեի հաշ​վարկ​​ներում կիրառվածի դիմաց սովորողների միջին թվաքանակի նվազմամբ: Դրա հետ մեկտեղ, ՀՀ 2017 թվականի պետական բյուջեի սոցիալական պաշտ​պա​նու​թ​յան ոլոր​տում ընթացիկ տարվա գործունեության ընթացքում առաջացել է տնտեսում 1.0 մլրդ դրամի չափով: 
Ուստի, նպա​տա​կահարմար է, որ ՀՀ կառավարությունը տնօրինի վերը նշված տնտե​սումները:
բ/ ՀՀ 2017 թվականի պետական բյուջեով «Երեխաների շուրջօրյա խնամքի բնակչու​թ​յան սոցիալական պաշտպանության հաստատությունների շրջանավարտներին միանվագ դրամական օգնության տրամադրում» ծախսային ծրագրի գծով նախատեսված է ծախս 550.0 հազ. դրամի չափով 11 շահառուի համար (յուրաքանչյուրին տրվող միանվագ դրամա​կան օգնության չափը կազմում է 50 հազ. դրամ):  Դրա դիմաց, 2017 թվականի հոկտեմբեր ամսվա դրությամբ ՀՀ աշխատանքի և սոցիալական հարցերի նախարարութ​յու​նում փաս​տա​ցի հաշվառված է 13 շրջանավարտ (նախատեսվածից 2-ով ավելի), որով պայմա​նա​վոր​ված այս ծրագրի գծով լրացուցիչ ծախսի պահանջը կազմում է 100.0 հազ. դրամ: 
«Վարդենիսի նյարդահոգեբանական տուն-ինտեր​նատ» ՊՈԱԿ-ի ներկայումս գործող ջեռուցման համակարգը վերանորոգման ենթակա չէ և չի աշխատում: Անհրաժեշտ է ձեռքբերել ջեռուցման 2 նոր գազի կաթսաներ` 700.0 հազ.դրամ ընդհանուր արժողությամբ:
Ուստի, անհրաժեշտություն է առաջացել ֆինանսավորել այդ լրացուցիչ ծախսերը:

3. Տվյալ բնագավառում իրականացվող քաղաքականությունը` 

Նախագիծը չի նա​խա​տե​սում տվյալ բնագավառում իրականացվող գործող քաղաքա​կա​​նու​թյան փոփոխութ​յուն
4. Կարգավորման նպատակը և բնույթը` 

Նախագծով առաջարկվում է.

ա/  ՀՀ 2017 թվականի պետական բյուջեով կրթության ոլոր​տի գծով նախատեսված ծախսերում վերահաշվարկի կատարման արդյունքները պե​տա​կան բյուջեում օրենքով սահմանված կար​գով արտացոլման համար կրթության ոլորտի հա​մա​​պա​տասխան ծրագրերի գծով սահմանված հատկացումների ծավալների նվազեցում շուրջ 455.4 մլն դրամի չափով և միջ​ծրագրային վերաբաշխման եղանակով դրանք ուղղել ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդ:
բ/ ՀՀ 2017 թվականի պետական բյուջեով սոցիալական պաշտպանության ոլոր​տի գծով նախատեսված հատկացումներից 1.0 մլրդ դրամը ուղղել ՀՀ կառա​վարության պահուստային ֆոնդ, 
գ/ 100.0 հազ. դրամը վերաբաշխման եղանակով հատկացնել «Երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտ​նե​րին միանվագ դրամական օգնության տրամադրում» ծախսային ծրագրին,
դ/ ՀՀ կառա​վարության պահուստային ֆորդից 700.0 հազ. դրամ հատկացնել «Վարդենիսի նյարդահոգեբանական տուն-ին​տեր​նատ» ՊՈԱԿ-ի առանձին բաժանմունքների բնականոն ջեռուցումը ապահովելու նպատակով 2 նոր գազի ջեռուցման կաթսաների ձեռքբերման համար:
5. Նախագծի մշակման գործընթացում ներգրավված ինստիտուտները և անձինք.

 Նա​​խագիծը մշակվել է ՀՀ ֆինանսների նախարարության կողմից` ՀՀ կրթության և գի​տության նա​խա​րարության, ՀՀ աշխատանքի և սոցիալական հարցերի նա​խա​րարության, ՀՀ մարզպետարանների և Երևանի քա​ղա​​քապետարանի տվյալ​ների հիման վրա: Հասարա​կու​թյունը Նա​խագծի մշակմանը չի մասնակցել:

6. Ակնկալվող արդյունքը`

ՀՀ 2017 թվականի պետական բյուջեով կրթության և սոցիալական պաշտպանության ոլորտների գծով նախատեսված ծախ​սե​րի ծավալների ճշգրտում, և դրա շնորհիվ այդ ծախ​սե​րի ֆինանսավորման համար պետական բյուջեով նախատեսված միջոցների ազատվող մա​սի հաշվին ՀՀ 2017 թվականի պետական բյուջեով նա​խա​տես​ված ՀՀ կառավարության պա​հուս​տա​յին ֆոնդի համալրում շուրջ 1,456.1 մլն դրամով:

Սոցիալական պաշտպանության ոլորտի երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտները կստանան հասա​նե​լիք միանվագ դրամական օգնությունը, «Վարդենիսի նյարդահոգեբանական տուն-ին​տեր​նատ» ՊՈԱԿ-ի առանձին բաժանմունքները կապահովվեն բնականոն ջեռուցմամբ:
ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունումը ինչպես պետական բյուջեի, այնպես էլ հա​մայնք​ների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​նե​րի ան​հրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հան​րապետության 2017 թվականի պետական բյուջեի մասին» ՀՀ օրենքը, «Հայաստանի Հան​րա​​պետության բյուջետային համակարգի մասին» ՀՀ օրենքը, ՀՀ կառավարության 2016 թվա​կանի դեկտեմբերի 29-ի N 1313-Ն որոշումը:















